Тэматычны кантроль па беларускай літаратуры на тэму
“Якуб Колас “Ручэй””

1. Выдзеліце ўсе націскныя слады ў кожным радку чатырохрадкоўя:
Між алешын, кустоў,
Дзе пяе салавей, 
І шуміць, і грыміць
Срэбназвонны ручэй.
		(Якуб Колас “Ручэй”)
Якая заканамернасць праглядаецца ў пастаноўцы націскаў?
1) Націскныя склады паўтараюцца ў радку двойчы.
2) Націскныя склады паўтараюцца ў радку тройчы.
3) Націск стаіць на другім складзе (першы склад ненаціскны, другі націскны).
4) Націск стаіць на трэцім складзе.
5) У кожным радку націск растаўлены аднолькава.
6) У кожным радку націск расстаўлены неаднолькава.

2. Пра ручэй у вершы Якуба Коласа сказана “жэўжык-пястун”. А хто ж яго песціў?
1) Кусты, дзе пяе салавей.
2) Вярба, мурог, чараты, асака.
3) Яснае сонейка.
4) Дождж, навальніца.
5) Зорка, хмарка.
6) Людзі, жывёлы.

3. Музычнасць верша дасягаецца пры дапамозе шмат якіх паэтычных сродкаў, у тым ліку рытмам, рыфмай і нават пералікам “дзеянняў” ручая. Выпішы ўвасабленні як прыклад гукавых праяў ручая.

4. Які мастацкі сродак шырока выкарыстоўваецца пры стварэнні вобраза ручая? Прывядзі прыклады ўжывання гэтага сродку.
1) Гіпербала
2) Алегорыя
3) Увасабленне

5. За кошт чаго пры чытанні верша Якуба Коласа ”Ручэй” ствараецца настрой замілаванасці роднай прыродай?
1) Ручэй і ўсе іншыя аб’екты прыроды паказаны як жывыя істоты (шэраг увасабленняў, яскравае паўтарэнне, эпітэты).
2) Ручэй, кусты, луг, гай, курган – усе гэтыя прывычныя часткі роднага краявіду паяднаны, звязаны паміж сабою, знаходзяцца ў прыязных, роднасных стасунках.
3) У вершы няма гаворкі пра нядолю, цяжкую працу, наадварот, нагадваецца пра адпачынак каля ручая.
4) Пры дапамозе своеасаблівых рытму і рыфмы, спакойнасць інтанацыі, разнастайных мастацкіх сродкаў паэт змог спалучыць у адно цэлае слыхавыя і зрокавыя ўражанні, стварыць яскравы вобраз блізкай кожнаму з нас карціны прыроды.

